2003KO AZAROAREN 24KO GOBERNU BILKURA

========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE DEPARTAMENTUA

==================================================

Nafarroako Gobernuak errekerituko dio Esuko Jaurlaritzari “Euskadiko Erkidegoaren Estatutu Politikoari buruzko proposamena” deuseztatu dezan

_________________________________________________________________


Nafarroako Gobernuak erabaki bat hartu du Eusko Jaurlaritzari errekerimendu bat egiten diona deuseztatu, baliogabetu eta ondoriorik gabe utz dezan “Euskadiko Erkidegoaren Estatutu Politikoari buruzko proposamena”, joan zen urriaren 25ean onetsi zena.


Eskugabezi errekerimendu hori egiterakoan, Nafarroako Gobernuak kontuan izan du, besteak beste, honako hau: Epaitegi Konstituzionalaren Lege Organikoa (LOCT), Nafarroako Foru Eraentza Birrezarri eta Hobetzeari buruzko Lege Organikoa (LORAFNA), eta Administrazioarekiko Auzien Jurisdikzioaren Legea. Halere, Gobernuak gogoratzen du LORAFNAk eta 23/1983 Foru legeak agintzen diotela Nafarroako foru eraentzaren osotasunaren defentsa bereziki zaintzea.

Zehatz-mehatz, Nafarroako Gobernuak uste du Eusko Jaurlaritzaren proposamena konstituziokontrakoa dela eta ez zaiola egokitzen Konstituzioak eta LORAFNAk ezartzen duten eskumen mugapenari. Horrela, bada, aipatu Proposamenaren azterketatik honako ondorio hauek ateratzen dira:


-Ikuspegi orokor batetik, Espainiako Konstituzioaren funtsezko ebazpenak ezeztatzen ditu, hala nola espainiar herriaren subiranotasun nazionala, Konstituzioaren lehentasuna eta batasun printzipioa, izan ere, proposamena oinarritzen da euskal herriaren autodeterminaziorako ustezko eskubidean. Horrela, bada,  Estatutu politikoa Estatuarekiko harremanaren ardatz eta parametroa izatera pasatzen da, beraz, indarrean dagoen 1978ko Espainiako Konstituziotik kanpo. Horrez gain, ez da ezagutzen Estatu espainiarra ente konplexu eta erakunde gorentzat, Espainiako interes orokorraren zerbitzura dagoena.


-Aipatu Proposamena Konstituzioak ondoko puntu hauetan dioenaren aurka dago: Hitzaurrea, Atariko Titulua eta I, II, III, IV, V eta VI. tituluak.


-Aipatu Proposamena ez dakar Euskal Herriko Autonomia Estatutuaren erreforma, baizik eta, haren egitura, funts eta edukiarengatik, Espainiako Konstituzioaren erreforma da. Hortaz, deuseztasun absolutu eta konstituziokontrakotasun egintza da, izan ere, argi eta garbi eskumenik ez duen organo batek egina baita, prozedura bide ez egokia erabili da eta, azkenik, Espainiako Konstituzioa zuzen eta larri ezeztatzen du.


-Proposamenak Nafarroako Foru Erkidegoaren autonomia esparru propioa ukitzen du. Izan ere, Proposamenaren Hitzaurreak ebazten du Nafarroa partaide dela Europako herri guztien artean nortasun propioa duen herritzat jotzen duen herri batekoa, nafar herriaren eta haren erakundeen edozein erabaki edo borondate adierazpen baztertuz, beretzat bidegabeki hartuz Eusko Jaurlaritzak nabarmenki ez duen ordezkaritza bat Nafarroa eta nafarrak sartzeko hark euskal herritzat jotzen duen horretan, eta aipatuz legitimitate eta titulu juridikorik eduki gabe Nafarroako herritarrek beren geroa erabakitzeko duten autodeterminazio eskubide bat. Horri guztiari gehitu behar zaio 6. Artikulua, izan ere, artikulu horrek aurreikusten duenez, Nafarroaren eta Euskadiko Erkidegoaren arteko harremanak aipatu erkidegoetako ordenamenduek ebazten dutenaren menpe egonen dira, Konstituzioaren 145 Artikulua aplikatu gabe. Halaber, Proposamenak aurreikusten duenez, Euskadiko Erkidegoko eta Nafarroako Erkidegoko herritarrek libreki erabakiko balute etorkizunean denendako egitura politikoa eratzea, denok ados jarrita dagozkien erakundeen arteko negoziazio politikoaren prozedura bat ezarriko litzateke antolakuntza eta harreman politikoen marko berria artikulatzeko, azken batez bi erkidegoetako herritarrek berretsi beharko luketena. Horregatik, Proposamenak Espainiako Konstituzioa eta LORAFNA urratzen ditu, bai eta bi arau hauek ezarritako eskumen ordena ere.


Gaurko erabakia hartzerakoan, Nafarroako Gobernuak ulertzen du kasu honetan osoki aplikatzen ahal dela Epaitegi Konstituzionalaren Osoko Bilkuraren epaia (94/1985, uztailaren 29koa). Izan ere, epai horrek estimatu baitzuen Nafarroako Gobernuak Eusko Jaurlaritzaren aurka aurkezturiko eskumen gatazka positiboa, azken honek Nafarroaren Armarria ilegalki erabiltzen zuen-eta.


Aipatu epaia eta LORAFNA ikusirik, Eusko Jaurlaritzaren erabakiak Nafarroako esparru bera ukitu eta  eskumen ordena urratzen du ondoko arrazoi hauengatik: lehenik, ez du ezagutzen Nafarroa Erkidego bereizi gisa, nortasun eta  autonomia propioekin, eta horrek eskumena ematen dio Nafarroari bere autonomia erabiltzeko haren buruari eman dion marko juridiko barrenean, marko hura aldatzen duten inoren interferentziarik gabe; bigarrenik, Nafarroako Erkidegoak erakunde nahiz eskumen arloan duen autogobernu-eskumena urratzen du; hirugarrenik, Estatuarekin eta Autonomia Erkidegoekin harremanak ezartzeko eskumena, aipatu harremanen marko juridikoa aldatzen ez duten interferentziarik gabekoa, inbaditzen du; Laugarrenik, ezeztatzen du Nafarroako Foru Erakundeek daukaten eskumena, egoki bada, LORAFNA erreformatzeko, alegia, beste autonomia erkidegoak ezin du finkatu aipatu erreformaren markoa, eta are gutxiago, batasun konstituzionalaren aurka.


Nafarroako Gobernuaren erabakian Epaitegi Konstituzionalaren ondoko epai hauek ere aipatzen dira: ekainaren 8ko 102/1988, abuztuaren 18ko 67/1983, eta 33/1982 eta 27/1983.

Gobernuak zorionak ematen dizkio Alberto Pérez Calvo irakasleari, Honoris causa doktoretza jasotzeagatik

_________________________________________________________________


Nafarroako Gobernuak erabaki du zorionak ematea Alberto Pérez Calvo irakasleari Nancy 2 Unibertsitate frantziarraren Honris causa doktoretza jasotzeagatik.


Alberto Pérez Calvo Irakaslea Nafarroako Unibertsitate Publikoko Zuzenbide Konstituzionaleko katedraduna da.

EKONOMIA ETA OGASUN DEPARTAMENTUA

=====================================

Nafarroako Kutxaren Estatutuak aldatzeko prozedura hasteko baimena eman du Gobernuak

_________________________________________________________________


Nafarroako Gobernuak baimena eman du haur hartutako erabaki baten bidez Nafarroako Aurrezki Kutxa eta Bahietxearen Estatutuen Bigarren Azkeneko Xedapenak ezartzen duen prozedurari hasiera emateko. Erabaki hau hartu da erakundearen organo artezkarien profesionalizatze ondorioetarako.


Sistema Finantzarioaren Erreformari buruzko azaroaren 22ko 44/20002 Legea indarrean sartu denez, komenigarria da Nafarroako Aurrezki Kutxa eta Bahietxearen Estatutuak egokitzea aipatu legearen printzipioei.

Gobernuak handitu ditu Nafarroako Ogasuneko ikertzaile laguntzaileen eskumenak

_________________________________________________________________



Gobernuak foru dekretu bat onetsi du gaurko bilkuran, Nafarroako Ogasuneko Kudeatzaile eta Ikertzaile laguntzaileen eskumenak handitzen dituena milioi bat euroko negozio zifra gainditzen ez duten enpresak ere aztertu ahal ditzaten.

Gobernuak onetsi du golde belarridun baten eta beste objektu batzuen lagapena “Julio Caro Baroja” Museo Etnologikorako 

_________________________________________________________________


Nafarroako Gobernuak onetsi du golde belarridun baten lagapena eta beste objektuena “Julio Caro Baroja” Museo Etnografikorako. Zehatz-mehatz, golde belarriduna, “Astibia” markakoa, Javier Vicuña Urtasunek laga du, eta Roldán Jimeno Arangurenek, berriz, hileta eta erlijio erabilpena duten zenbait objektu laga ditu.

HERRILAN, GARRAIO ETA KOMUNIKAZIO DEPARTAMENTUA

==================================================

Lodosako udalerrian NA-123 errepidearen eta A-68 autopistaren arteko erdilotunearen eraikuntzak ukitzen dituen ondasun eta eskubideen okupazioa presakoa dela deklaratu da

_________________________________________________________________


Nafarroako Gobernuak presako deklaratu du gaurko bilkuran Lodosako udalerrian NA-123 errepidearen eta A-68 autopistaren arteko erdilotunearen eraikuntzak ukitzen dituen ondasun eta eskubideen okupazioa.

KULTURA ETA TURISMO DEPARTAMENTUA-VIANAKO PRINTZEA ERAKUNDEA

==============================================================


Donejakue Bidea berpiztu eta sustatzeko Departamentuarteko Batzordeko kideak izendatu dira

_________________________________________________________________



Nafarroako Gobernuak erabaki bat hartu du Donejakue Bidea berpiztu eta sustatzeko Departamentuarteko Batzordeko kideak izendatzeko. Zehatz-mehatz, izendatuko kideak honako hauek dira: Kultura eta Tusimo kontseilaria (burua); Kultur Ondareko zuzendari nagusia (idazkaria); Turismo eta Sustapeneko zuzendari nagusia; Komunikazio zuzendari nagusia; Ingurumen zuzendari nagusia; Nafarroako Kirol eta Gazteriaren Institutuko zuzendari kudeatzailea; eta Herrilanetako zuzendari nagusia.

Luzaideko hondakin urak tratatzeko obra proiektuak ukitzen dituen ondasun eta eskubideen okupazioa presakoa dela deklaratu da

 _________________________________________________________________


Gobernuak foru dekretu bat onetsi du presako deklaratzeko, nahitaezko desjabetze ondorioetarako, Luzaideko hondakin urak tratatzeko obra proiektuak ukitzen dituen ondasun eta eskubideen okupazioa.

NEKAZARITZA, ABELTZAINTZA ETA ELIKADURA DEPARTAMENTUA

========================================================

Torres del Rion herrilurrak desafektatzea onetsi da

_________________________________________________________________



Nafarroako Gobernuak onetsi du Torres del Rion herrilurrak desafektatzea. Zehatz-mehatz, 30 metro karratuko herrilurra da, horietarik 15 m2  “Las Rozas” parajean kokatuak eta 3. Poligonori dagozkionak, eta gainerakoak, “La Trujillan” parajekoak, 5. Poligonoari dagozkio. Desafektazioaren xedea da aipatu lurrak Linares izeneko Ehiztarien Elkarteari lagatzea, hogei urteko epeaz, bertan bi aintzira egiteko espezie zinegetikoek edan dezaten.

